Nýjar tölur Hagstofunnar um mannfjölda í lok 2. ársfjórðungs 2013
Reykvíkingum hefur fjölgað um 1,27% frá 2. ársfjórðungi í fyrra

eykvíkingum hefur fjölgað um 1.510 milli loka 2. ársfjórðungs 2012 til loka 2. ársfjórðungs 2013. Þetta kemur fram í nýjum tölum frá Hagstofu Íslands. Reykvíkingar voru 120.260 þann 1. júlí sl. en voru 118.750 á sama tíma í fyrra. Þetta þýðir fjölgun um 1.510 eða 1,27%. Yfir sama tímabil fjölgaði Kópavogsbúum um2,56% eða um 740. Voru 1. júlí sl. 32.130 en 31.390 á sama tíma í fyrra.
Fjölgunin verð í öllum sveitarfélögum á höfuðborgarsvæðinu. Þannig fjölgaði íbúum á Seltjarnarnesi fyrir sama tímabil um 1,16% eða um 50 talsins og voru 1. júlí 4.660.
Hafnfirðingum fjölgaði næst mest af íbúum á höfuðborgarsvæðinu eða um 430, voru 1. júlí 27.100 en á sama tíma í fyrra 26.670 og er það fjölgun um 1,61%
Ekki er raunhæft að skoða tölur fyrir Garðabæ þar sem samruni við Álftanes átti sér stað á árinu.
Á höfuðborgarsvæðinu öllu búa nú ríflega 207.000 manns, en tæp 117.000 á landsbyggðinni. Íbúafjöldi á landinu öllu var 1. júlí 323.810 manns, 162.400 karlar og 161.410 konur. Landsmönnum fjölgaði um 880 á ársfjórðungnum.




